
Ramon Olasagasti ‘Memoriaren giltza’ liburuaren aurkezpenean, Donostian. GORKA RUBIO / FOKU

Ramon Olasagastik ‘Memoriaren
giltza' gazteentzako eleberria
plazaratu du

- Ezkabako mendian topatutako -> Olasagastik haur eta gazte

hezurdurak eta Zubixarreko
siman aurkitutako giltzatzarra
“dira istorioaren abiapuntu.

Garazi Karrera Lopetegi

Memoriaren giltza memoria his-
torikoa «bizirik eusteko ariketa
txiki bat» izan dela aitortu du
Ramon Olasagasti kazetariak:
«1938ko maiatzean San Kristo-
bal gotorlekutik ihes egindako
795 presoen gertaerak irakur-
tzeak barruak mugiarazten diz-
kit, eta ipuin hau gure historia

_ hori gazteengana gerturatzeko

ariketa xume bat da». Istorioa-
ren abiapuntua Ezkaba mendian

100 urte,
Modernoa eta/edo garaikidea

San Telmo Museoa

(Truferria, Nafarroa) agertutako
hezurdurak dira. Hari gidariak
Tania eta Indio protagonisten az-
tarrikak dira, eta hari horretatik
adarkatuko dira iraganari errefe-
rentzia egiten dioten beste konta-
kizun paralelo batzuk. Erein argi-
taletxearekin plazaratu du egileak
haur eta gazte literaturako bere
laugarren lana.

Bi gazte protagonisten ibilal-
dien atzean gai «gordinak» eta
«sakonak» ezkutatzen direla ai-
patu du idazleak. 1937. eta 1945.
urteen bitartean San Kristobal
gotorlekua espetxe izan zen, eta,
bizirik atera ziren lekukoen nahiz
historialarien arabera, hango bal-
dintzak «oso gordinak» ziren. Esa-
terako, preso asko birikeriak jota,
jipoituta edota gosez hil zituzten.
1936ko gerra piztuta zegoenean,
1938ko maiatzaren 22an, mundu
osoan inoiz izandako preso ihe-
saldi handienetariko bat jazo zen.
Hurrengo egunetan, giza ehizal-
di «krudela» gertatu zela azaldu
du Olasagastik, Ezkabaren ipa-
rraldean dauden herrietan, eta
testuinguru horretan kokatu du
eleberria.

Zeharka, beste gai batzuk ere
jorratu ditu kazetariak liburuan.
Batetik, migrazioaren gaia mahai-
gaineratzen du, Taniaren bitar-
tez. Bestetik, dolua, Indiok bere
aita mendi istripu batean galdu
baitzuen. Horrez gain, Olasa-
gastik mendian hildako lagunei

literaturako laugarren lana du
. hau, eta Erein argitaletxeak
kaleratu du.

omenaldi txiki bat egin nahi izan
die. Areago, pertsonaia nagusia

_bere lagun baten azaletik idatzita

dagoela aitortu du. Indio eta Ta-
niaren ibiliak nostalgiaz kontatu
dituela adierazi du idazleak, ne-
rabeak zirenean horrela ibiltzen
baitziren bere sorterrian, Berro-
biko landaguneetan.

Lekukotzak oinarrian -

Bizirik atera zirenen eta histo-
rialariek bildutako lekukotza
dokumentuetan oinarritu da
Olasagasti liburua idazteko, eta
historialarien lana eskertu du,
tartean, Felix Sierra, Ifaki Alfor-
ja eta Txinparta Elkartearena.

“Horrez gain, auzi bera hizpide

duen Luis Garderen Ehiztariaren
isilaldia (Pamiela, 2016) liburua
goraipatu du.

Erein argitaletxeak gazte lite-
raturaren bilduman argitaratu du
eleberria, baina irakurle ororen-
tzako modukoa izan daitekeela
iritzi dio egileak: «Haur zein gaz-
te literaturako liburuekin gozatu
ederrak hartutakoa naiz, eta, nire
ustez, ez da kontua literaturari
langak edo barrutiak jartzea».

Donostiako Liburu Azokaren
programazioaren barne aurkeztu
dute liburua idazleak eta Inazio
Mujika Erein argitaletxeko edito-
reak. Uztailaren 5etik 14ra liburu
denda, argitaletxe eta banatzai-
leen nobedadeak salgai egongo
dira Gipuzkoa plazan. ®

‘PINTURA'. Maria Paz Jimenezen artelana. SAN TELMO MUSEOA

San Telmo museoak Maria Paz Jlmenezen

“bilan jarri ditu ikusgai:

ARTEA— Maria Paz Jimenezen Nerabezaroa (1948) eta Pintura
(1960-1962) lanak Nabarmendutako Obraren atalean jarri ditu -
Donostiako San Telmo museoak, eta irailaren 22ra arte izango
dira ikusgai. Formekin eta koloreekin esperimentatu zuen na- -
gusiki Jimenezek, eta intimismoa eta subjektibotasuna uztartu
zituen. Valladoliden jaio zen (Espainia), baina 6 urterekin Do-
nostiara etorri zen. 1936an ekin zion bere artista ibilbideari.

160 euskal gaztek hartuko dute parte
26.Bertso Udalekuetan -

BERTSOLARITZA— Hasi dira 26. Bertso Udalekuak, Larraulen
(Gipuzkoa). Guztira 193 partaide izango dira: 159 gazte eta 34
hezitzaile. 9-18 urte bitarteko gazteak elkartuko dira uztailean,
zenbait txandatan, Larraulen, Bidarrainen (Nafarroa Beherea),
Zuhatzan (Araba) eta Uitzin (Nafarroa). Egonaldi guztietan ber-
tsolariak izango dira bisitan. Udalekuetako parte hartzaileen
%80 bertso eskolaren bateko kideak dira.

MUSIKA. Korrontzi, Durangoko Azokan. ARTIZ LOIOLA / FOKU

Festikale jaialdia egingo dute gaurtik
igandera Arabako Errioxan

ARTE ESZENIKOAK— XI. Festikale jaialdia hasiko da gaur, Zi-
goitian (Araba), eta hilaren 14ra bitarte diziplina askotarikoko
programazioa izango da. Umorea nagusitu da aurtengo egita-
rauan, eta gertuko artistak izango dira protagonista. Horien
artean, Zirkozaurre, Korrontzi, Korterraza eta Maite Guevara
daude. Bestalde, Herrialde Katalanetako eta Murtziako (Es-
painia) zenbait konpainiak ere parte hartuko dute, hala nola
Cor Vivace, Levelibular eta Teatro Los Clavelesek. Panta Rhei
antzerki konpainiak antolatu du landa inguruneko arte jaialdia.




